ԱՄՓՈՓԱԹԵՐԹ
««ԱՐՏԵՆԻԻ ԱՌՈՂՋՈՒԹՅԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՆԱԽԱՐԱՐՈՒԹՅՈՒՆՆԵՐԻՑ ԵՎ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻՑ ՈՒ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Հ/Հ
	Գործադիր մարմնի
անվանումը
	Բարձրացված հարցերի հակիրճ բովանդակությունը

	Ընթացքը

	1.
	ՀՀ ԿԱ պետական գույքի կառավարման վարչության պետի 07.09.15թ. 01/22.22/4470-15 գրություն
	Առաջարկվել է.

««Արտենիի առողջության կենտրոն» պետական ոչ առևտրային կազմակերպությանն անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի 1-ին կետում նշել նաև «Արտենիի առողջության կենտրոն» պետական ոչ առևտրային կազմակերպությանն անհատույց օգտագործման իրավունքով հանձնվող անշարժ գույքի հասցեն: 

Միաժամանակ հաշվի առնելով, որ «Արտենի առողջության կենտրոն» ՊՈԱԿ-ին ամրացվող անշարժ գույքը հանձնված չէ ՀՀ կառավարությանն առընթեր պետական գույքի կառավարման վարչության տնօրինությանը, առաջարկում եմ Որոշման նախագծի 1-ին կետից հանել <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկի տնօրինության> բառերը:       

	Ընդունվել և լրամշակվել է:                                                                           



	2.
	ՀՀ  ֆինանսների նախարարի 01.09.2014թ. թիվ 01/83-5/24024-15 գրություն
	Առաջարկվել է.

1. Նախագծի 1-ին կետով նախատեսվում է «ՀՀ կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինության ՀՀ Արագածոտնի մարզի Արտենի համայնքում գտնվող 47,137,662.0 ՀՀ դրամ հաշվեկշռային արժեքով 408.63 քառ.մետր անշարժ գույքը և դրա զբաղեցրած, օգտագործման ու սպասարկման համար անհրաժեշտ 0.1 հա հողատարածքը անհատույց, անժամկետ օգտագործման իրավունքով տրամադրել ՀՀ Արագածոտնի մարզի «Արտենիի առողջության կենտրոն» ՊՈԱԿ-ին, իր կողմից ներկայացված ծրագրով նախատեսված աշխատանքների իրականացման նպատակով, մինչդեռ չի նշվում ներկայացված ծրագրի իրականացման համար անհրաժեշտ ներդրումների չափը, ֆինանսավորման աղբյուրները և ներդրումների  իրականացման ժամկետները:


2. «Իրավական ակտերի մասին» ՀՀ օրենքի 36-րդ հոդվածի 4-րդ մասի համաձայն` նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ:


Այս կապակցությամբ առաջարկում ենք շտկել Նախագծի վերնագրի «հանձնել» և Նախագծի 1-ին կետի «տրամադրել» բառերի միջև առկա հակասությունը` նկատի ունենալով, որ դրանք արտահայտում են միևնույն միտքը:

3. Հայաստանի Հանրապետության կառավարության 2011 թվականի փետրվարի 17-ի N 304-Ն որոշման 4-րդ կետի համաձայն` պետական սեփականություն հանդիսացող շենքերը, շինությունները, տարածքներն անհատույց օգտագործման են տրամադրվում Հայաստանի Հանրապետության կառավարությանն առընթեր պետական գույքի կառավարման վարչության կողմից` օգտագործողի հետ կնքելով նաև սպասարկման պայմանագիր: Այս կապակցությամբ առաջարկում ենք Նախագծում նախատեսել համապատասխան դրույթ:

	1. Չի ընդունվել, քանի որ ՀՀ կառավարության 2011 թվականի փետրվարի 17-ի N 304-Ն որոշման 4-րդ կետը սահմանում է, որ  պետական ոչ առևտրային կազմակերպություններին անշարժ գույքն անհատույց օգտագործման է տրամադրվում «Պետական ոչ առևտրային կազմակերպությունների մասին» Հայաստանի Հանրապետության օրենքին համաձայն, որտեղ նման ներդրումային ծրագիր ներկայացնելու անհրաժեշտություն չկա:

2. Ընդունվել և լրամշակվել է:

3.  Ընդունվել և լրամշակվել է:


	3.
	ՀՀ առողջապահության նախարարի 31.08.15թ. թիվ ԱՄ/11.2/10039-15 գրություն
	Դիտողություններ և առաջարկություններ չունի:
	Ընդունվել է ի գիտություն:


	4.
	ՀՀ արդարադատության նախարարի 01.10.15թ. թիվ 01/11947-15 գրություն

	Դիտողություններ և առաջարկություններ չունի:
	Ընդունվել է ի գիտություն:



	5. 
	ՀՀ ԿԱ անշարժ գույքի կադաստրի 

պետական կոմիտեի նախագահի 10-11-2015թ. թիվ  ՄՍ/7012-15  գրություն: 


	Դիտողություններ և առաջարկություններ չունի:
	Ընդունվել է ի գիտություն:




                   ՀՀ տարածքային կառավարման 
                  և արտակարգ իրավիճակների նախարար                                                                     Ա. Երիցյան







